
24. Umteto olungisa ukufunyanwa kwamanzi E-Bayi.
25. Umteto omisa indlela yokudliwa kwehfa lababubileyo.
26. Umteto wokumisa isikolo esikulu sale koloni, ekutiwa yi University.
UMTETO WEZICAKA NENKOSI ZAZO.
AKUKO mntu uya kunyanzelwa ukuba ahlale endaweni ngapezulu komnyaka, ngapandle kokuba kube kuvunyelwene ngalondawo pambi kwe Mantyi.
Isicaka nokuba ngumsebenzi oyakufunyanwa apule ezindawo zilandelayo, uyakudliwa nokuba yimali nina engengapezulu kwe ponti, ati ukuba akayiroli ahlale etolongweni ixesha ehngengapezulu kwe nyanga, mhlaumbi ngeloxesha asetyenziswe nzima. Ezondawo zezi:—
1. Ukuba uyakuti emva komnqopiso angauqali umsebenzi ngexesha elimisiweyo, akwenze oko kungeko sizatu sikulu sokuba enjenjalo.
2. Ukuba uyakuti ngapandle kwemvumelo, emke ngasendlwini yenkosi yake, nakwindawo emise- Iwe umsebenzi wake.
3. Ukuba ute ngexesha lomsebenzi wanxila, mhlaumbi waba-mmandi, wazake ngoko akabi naku- wenza umsebenzi ngemfanelo yawo.
4. Ukuba ute akawenza umsebenzi ebefanele ukuwenza, mhlaumbi wawenza ngokunganya- meki, wawugxakaza umsebenzi abefanele uku- wucokisa awenze ngenyameko nje ngokom- nqopiso.
5. Ukuba uyakuti ngapandle kwemvumelo yenkosi yake asebenzise ihashe, nokuba yimpahla nina enye eyeyenkosi yake.
6. Ukuba uyakuti angaupulapuli umyalelo wenkosi yake, mhlaumbi owomntu omiswe yiyo, xa ibiyimfanelo yake ukuba awutobele.
7. Ukuba ute wenza ingxolo nesipazamiso endlwini nokuba kuse mhlabeni wenkosi yake, aze anga- pulapuli akutetiswa yinkosi yake, nokuba ngu- banina obekwe yinkosi yake esikundleni sayo.
8. Ukuba uyakuti atete amazwi okutuka mh1aumbi okucapukisa inkosi yake, nokuba ngumfazi wayo, nokuba ngumntu omiswe endaweni yenkosi yake; ukuba lomazwi aya kubanga ingxabano.
Ukuba kwezindawo zikankanyiweyo kuko aya- pule okwesibini zingekapeli inyanga ezintandatu angadliwa £3, mhlaumbi abe neveki ezintandatu etolongweni esebenza nzima.
Umntu osicaka, mhlaumbi ofunda umsebenzi angadliwa imali engengapezulu kwe ponti ezintatu mhlaumbi afakwe etolongweni ixesha elingenga- pezulu kwenyanga ezimbini esebenza nzima mhla- umbi kalula, ukuba ute wafunyanwa enetyala lenye yezindawo :—
1. Ukuba uyakuti ngokwapula imfanelo, mhlaumbi ngokuyidukisa, nokuba kungobunxila, enze into eyakungenisa ilahlekelo, nokonakala nokuba kukuba sengozini kwempahla eshiyelwe ezandleni zake yinkosi yake, nokuba ngumntu omiswe endaweni yayo.
2. Ukuba ute akavuma, mhlaumbi wadukisa ukwenza imfanelo, nokuba kungokunxila, ukuba lomfanelo ibiya kwenza ukuba kugcineke impa- hla eshiyelwe ezandleni zake yinkosi yake, nokuba ngumntu osendaweni yayo.
3. Ukuba ute engu malusi akayixela impahla eselugcinweni Iwake elahlekileyo nokuba yefi- leyo, ngetuba lokuqala emva kokuba efumene ukuba ilahlekile mhlaumbi ifile, nokuba ute akavuma ukuba inkosi yake ibe nendawo eyi- bonayo yenyama yento efileyo, xa lonkosi ifuna ukuyibona, nokuba kanjalo ziyakuti zingafu- maneki impahla ezilahlekileyo, noko kubona- kalayo ukuba ngeziba zifunyenwe ukuba zibe zifunwe ngenyameko.
4. Ukuba kuko impahla elahlekileyo xa esasebe- nza misebenzi yimbi, kwaza kwabonakala ukuba inge inga lahlekanga ukuba ubenge njanga njalo.
5. Ukuba uyakuti kungeko sizatu sifanelekileyo abete, mhlaumbi alinge ukubeta inkosi yake nokuba ngumfazi wayo, nokuba sisihlobo sayo, mhlaumbi umntu oyihambeleyo, nokuba sesinye isicaka.
6. Ukuba ute ngapandle kwesizatu waushiya umsebenzi wenkosi yake enentliziyo yokuze angabuyi aubuyele.
Ukuba kwezindawo zikankanyiweyo kuko azapule okwesibini zingekapeli inyanga ezintandatu angadliwa £5, mhlaumbi abe setolongweni inyanga ezintatu esebenza nzima.
Inkosi mayisise ematyaleni isicaka, ingekapeli inyanga emvakokuba iyazile into esiyonileyo.
Ukuba inkosi isixelele isicaka ukuze sibe sema- tyaleni ngexesha elitile saza asabiko, Imantyi ingatumela ukuba siye kubanjwa.
Ukuba inkosi ite ayavuma ukusibatala isicaka noko ibiselifanele ukwenjenjalo, iyakunyanzelwa ukuba ibatale, ize kanjalo idliwe £5, iti ukuba ayiziroli ifakwe etolongweni inyanga.
Ukuba inkosi ite isicaka ayasinika kudla, nokuba yintouina enye ekunqotshiselwene ngayo kumqopiso obaliweyo iyakudliwa £5, iti ukuba ayiziroli ifakwe etolongweni inyanga.
Imantyi inegunya lokuwupelisa umnqopiso xa ibona inkosi ingenako mhlaumbi ingavumi ukuzizalisa indawo ekuvunyelwene ngazo.
Umntu oyinkosi mhlaumbi osisicaka, oyakuzisa isikalazo kungeko sizatu saneleyo uyakudliwa £5, ati ukuba akaziroli afakwe etolongweni inyanga ibenye.
INTLANGANISO YABANTSUNDU KWELE DIAMOND.
E-New Rush, ngo July 19,1873.
Kwmhleli we Sigidimi.
NKOSI,—Kambe ungumgcogeli wendatyana zonkenje uyakude uqekeke intloko, zincwadana zetu eziza zingahluzwanga nokuhluzwa. Ungadinwa nangomso mfo wapesheya kwamanzi ukusivisa nezakowenu indaba.
Ndiyacelwa ke ngumhlambi onga makowetu
ose Diamond apa, ukuba ndikubalele incwadi yokubulela elibasokazi Hngakanana, lokwandiswa kwe Sigidimi.
Nantso ke mabandla akowetu into ekade niyi- nqwenela. Namhla indodana eti ilumkile kanti ayisifundi Isigidimi yoba iyazikohlisa.
Apa indaba zizonke ezimnandi nezimbi. Kodwa ke okwanamhla ndoke ndikuvandele kwezingati mhlaumbi zibe mnandi kuwe.
Ngomhla we 17 ka July besi nentlanganiswano enkulu kunene ye Tea-meeting E-Bultfontein, etyalikeni ye Remente epetwe ngu Mr. James Poote. Kwati kuba umhla lowo wabubikwe kwangenx’ engapambili yazala vingci tu ityalike pofu inkulu, bada bema ngenyawo abanye, kungenwa ke nge tikiti.
Eyona ndawo inkulu kwakuhlangenwe ngayo yabe ikukuhambiseka komsebenzi we Nkosi kwizizwe zakowetu ezintsundu, kwano kwanda kwe mfundo pakati kwazo. Kodwa eyona ndawo inkulu zazisenzelwa yona itikiti ezo, yabe ikukufaka izandla kwetu kulomsebenzi mkulu sivayo ukuba uyazanywa kwelase zantsi—wokwandiswa kwe Lovedale Institution.
Yintlanganiso ke leyo ebumnandi busuke bafuna ukufuza ezindala intlanganiso. Kwati yakubon’ ukuba iko indoda le ingu mongameli wentlanganiso kwaza kwabuya kwako ndodana ipete usiba imana ukuwagolela onke lamazwi atetwayo iwabeka epepeni kwada kwanga kuse ndlwini yamatyala.
Yangena ngexa le 6 ngokuhlwa yapuma ngele 11 ebusuku. Yati imali esele ezityeni, kundawonye neye bazaar eyayenziwe zintokazi ezitile zase Bultfontein yaba ziponti ezimashumi mabini (£20). Lomalike itunyelwe ukunceda lomkosi ubuhlatywa Esigidimini wokwandiswa komzi wemfundo wase Lovedale, itunyelwa zizo zonke I-Remente zabantsundu ezise Diamond.
Sendonipa intloko zenteto yamadoda alishumi elina mntu mnye zobobusuku. Kwasuka U- Mongameli (noko angafuniyo ukuba laziwe igama lake) wayicaza kakuhle into yentlanganiso, wakankanya izindlu zemfundo zabakowetu nokunqweneleka kokuba abantu bafunde kwanosapo lwabo. Walinganisela nga Mangesi okokuba enamandla kangaka nje kungenxa yemfundo. Wakankanya umzi wase Dikeni kwaneziqamo zawo, waza wapela ngelokuti tina Makristu masibe ngabacombululi bale mbijelane ipinyele abantu E- Diamond apa.
Kubekiswe ke kumfundisi umfo ka Tyamzashe, wateta ngokuti umsebenzi wanamhla kukuqala kokuzama kwetu ukukasela ngase kwaziweni kwe Nkosi, kuba akuzanga kubeko ntlanganiso zinje kulomhlaba. Uncome ubulile bale ntlanganiso yanamhla ingeyiyo yaba nkonzo itile, nasizwe sitile, iyeye Remente zonke zabantsundu E- Diamond, iyeyentlanga ngentlanga zabantsundu beli lizwe. Ukankanye izikolo ezikulu zabantsundu azibonileyo ngokwake—Esase Lusutu esipetwe ngu Rev. Mr Dyke no Rev. A. Mabille, nesase Dikeni, nesase Nxukwebe, wagqiba ngokuti tina esinga Besutu na Maxosa ase Diamond sifanele

